GALATAS 1:1 i GALATAS 1:3-4

Yeka Ju Alué Osili Napu Osele

Paulo Alué Ralamuli Galasia
Mochigame

Kuira 'emi ralamuli Galasia rewégachi ejperégame
napu eki Onortigame oyérame ju.

1 Ne Paulo 0sda ye osili, ne napu ju Esukristote
juldrigame napurigd ne nulame nimala aleké
nila nochali.* Tabilé 'wesi ralamuli ajcha ne'chi
napurigd nulame nimala ne, pe Esukristo 'lige
Onorugame ajchd ne'chi napuriga nulame nimala
ne napu Onorugame najki, Onorugame napu
wa'lu a'wali nigame ju napu Esukristo ku ajanale
napu'lige mukusa. 2 Ne, 'lige uché jaré napu
juchigd Onorugame oyérame napu ne 'yuga mochi
jena, oselia 'emi raldmuli. 34 Onorugame 'lige
Wa'lula Esukristo abichilubi 'we 'la semariga
gu'irasa 'la képa 'emi napurigd abichilubi 'la
Wa'lula Esukristo oyérame nimala 'emi, alué
Wa'lula Esukristo napu mukule ramué nila

gastigo nareka.T Alarigd narele gastigo ramué
neraga napurigd apiépiri ramué ralamuli 'la
bi'wigame alawégame niwa 'la bijchigisikd wa'lu
a'wall nigame ko Esukristo, napuriga najki
Onorugame ramué O'nola.

* 111 Enesi glosario «apdstol». T 1:34 Gastigokd ju
napu narépuli ju napu'lige suwisuga 'we cha nokame nirikd jena
wijchimoba mochiga 'lige aminami tabilé e'wdsiga napu najki
Onorugame. 'Lige apiépiri raldmuli rekd tabilé chibi 'sime ke abiena
resitiri alawégame kéré tabilé 'la oyérame nisakd Onorugame.

> O'maka raldmuli 'la Onorugame oyérasa 'la képa
senibi rawé.

Jena ruwimela alué Galasia mochigame raldmuli
se'nu 'ndtali beniligo

6 Tabilé nami ne chonigd aliena yati a'réligo
'emi Onorugame oyeria, alué Onorugame napu
julale Kristof buindniliga 'emi chatiri bowechi. Jipe
pe se'nu ra'ichili oyéraga jaro 'emi. 7 Tabilé i'té
uché bilé ra'ichali, pe iligd mochi 'nalina uché jaré
ralamuli napu najsibume ju alué a'lala ra'ichali
Kristo nila. 8 Onorugame wa'lu gastigo 'yasa 'la ke
ne'chi 'lige ne gompaniérola tabilé 'la Onorugame
nila ra'ichali beniriga e'yénisikd ramué. Reko bilé
santo anjeli ke 'lige se'nu ra'ichili benirisia nawasa
'emi tabilé 'la Onorugame nila, Onorugame in-
jiérnochi julasa la képa. 2 Uchéchigo siné ruwimé
ne: Bilé ralamuli pe se'windriga beniriga einasa
uché jaré ralamuli, pe 'yégiga, alueka injiérnochi
juldsiga 'la képa Onorugamete.

10 "Emi 'la machiguru tase ra'ichaga eyenio ne
napuriga 'la ganiliga etewa ne ralamulite. Neka
najki 'malina napuriga 'la ganiliga etewa ne
Onorugamete. Ne ra'ichame nisakd pe napuriga
raldmuli najki, 'liko tabilé 'la Kristo oyériga
benirimikuru ne alué rejcholi 'emi.

Jena ruwimela churiga 'la nochaligo Paulo
Esukristo nochdlilachi

i 1:6 Pdauloka naé rewda uneme nile Esukristo rewa4, i'sinimi
Kristo anime nile, 'lige i'sinimi Kristo Esusi anime nile, 'lige i'sinimi
Esukristo anime nile, 'lige i'sinimi Esusi anime nile. E'nesi glosario
«Cristo» 'lige «Jesus».

11 '"Emi Onorugame oyérame napuriga ne, neka
'we 'la ma'chigime ruwiba tabilé pe apiépiri
raldmuli nila ko suwdbaga ra'ichali napu 'emi beniri
ne. 12 Tabilé 'wesi raldmuli beniri ne'chi ye ra'ichali
napu ne 'emi beniri, pe Esukristo beniri ne'chi ye

ra'ichalika a'’kinana ku ajanasa.§

13 "Ma akidleké 'emi 'yabesi churigd 'siligo ne.
Napu'lige 'we 'la sébali old Onordgame oyérame
korigd 'we 'la bijchigime ke ne 'la rewagachi
moindlime ko pe 'la sébali olaga napu nulale
Moisesi 'we 'ya napurigd oyérame ju alué ralamuli
jurio, aminami we'ka raldmuli me'd ne napu eki
Esusi oyérame nile. 14 'Ma umeri ne suwdabaga
raldmuli jurio 'lige 'we 'la ndchili 'yaru ne 'we
najtékame alué raldmuli jurio niriga, reké pe aba
aliena re'mali ke alué raldmuli napuriga ne, pe
aba laki bamigame. 'Lige rega nulame ke ne:
«'La Sébali oyérawa Onorugame 'la a'chigoriga
napuriga nokame nile alué 'ya ejperégame
ralamuli jurio, tase we'kdwaga.» 'Lige aminami
néchigd 'la sébali olame ke napu nulame ke
ne bomné. 1516 Onorugameka 'ma 'mata asale
ne'chi wandpamia napu'lige ta'ch6 ochérachi
ne, wanapamia asale ne'chi napuriga Esukristo
ne'chi nulémala napuriga simela ne Onorugame
ra'ichdlila benirimia alué raldmuli tabilé jurio.
Napu'lige Esukristo ne'chi 'yuga ra'ichasa alé

§ 112 Mayelia benirilirigo alué Paulo alué Esusite alué 'we a'lala
ra'ichali maligi bami a'kinana alué Esusi ajanasa.

a'bemi amuli sébaga Ramasko™ anilichi, neka
tabilé simi chejaré raldmuli rukemia churiga
nochalime ko Esukristo nochdlilachi. 17 'Lige tabilé
simi ne alé we'ka ridgachi Rusaleni rewégachi
ra'ichamia alué ralamuli 'yuga, alué ralamuli napu
Esukristo nochalilachi ndchale 'ya, alué napu biji
ejperé jipe. Pe uché bilé gawi bo'igichi simi ne
Arabia rewégichi. 'Lige a'’kinana ku Ramasko
anilichi simi ne, napu we'ka ridgachi ju.

18 'Lige a'’kinana Esukristo oyérasa bakid bami
kachi, 'lige simine Rusaleni anilichi Pegro (Sepasi)
machimea 'lige 'yuga ra'ichamia, alué napu nile
Esusi 'yuga ndchame 'ya napu'lige jena ajtigichi
Esusi. Makué maligi rawé ajti ne alé Pegro be-
jtélachi. 19 Tabilé 'wesi etid ne alué uché jaré napu
Esusi 'yuga nochame nile, pe alué Pégrocho 'la etia
ne. Abiena etéturu néchigd Santiago,t nobi alueka
tabiléchigo ndchame nilek6 alué Esusi nochadlilachi,
alué napu Esusi nasipasi bonila ju. 20 Onorugame
etea ajti ne'chi ne osa chujkugichi. Tabilé 'yégali ju
ye ra'ichali napu ne osa.

21 'Lige a'kinana alé Rusaleni yéniga simi ne
alé Siria rewégame gawi bo'igichi, 'lige kuchigo
Silisia rewégame gawi bo'igichi. 22 'Lige alué

* 1:15-16 Péuloka 'yvamia enale Esusi oyérame raldmuli galirale
mo'amia 'lige biji tabilé 'cho sébachi alué P4ulo alé Ramasko anilichi
'we chdarigd ra'dsiga ilibale alemi napu enale alué Paulo, 'we chdrigd
rasole alué Pdulo. 'Lige a'ligerikdchi alué Esusi alué Paulo owile
napurigd alué Esusi oyérame nimala alué Péulo. T 1:19 Alué San-
tiago okd rewégame nile, Akobo anilime nilechigé. 'Lige tabilé 'yaliru
bilé ndchali (apdstol) Esusite napu'lige Esusi biji jena wijchimoba
ajtigichi. Abé a'kinana napu'lige mukusa Esusi, wa'lula gayénale alé
Rusaleni alué Esusi 'yuga e'yéname benirame.

raldmuli napu eki Esukristo oyérame ju Jurea
anilichi mochigame tabilé 'cho siné eteme ke
ne'chi, 23 alué raldmulika pe aniga e'yénale a'bopi
ne'chi olaga: «Alué Paulo 'yako ramué raldmuli
me'lindlime karae, ramué napu Onorugame
Oyérame niru napu jena Jurea mochiru, '‘lige
jipeko machiaa 'ma 'la oyériligo alué ra'ichali natili
napu ramué Onorugame oyérame benid mochiru

we'kanami re'obachi» 24 Alésiko alué ralamuli
Jurea mochigame regd ani: «'We a'la ju Onorugame,

‘we 'la 'natili 'yale alué Paulo.»

2

Jena ruwimela uché jaré napu nodchame ju
Esukristo nochdlilachi 'we 'la etéligo Paulo

1 A'kinana ku Rusaleni simi ne alé Silisia yéniga,
Bernabé 'yuri ne 'lige Titochig0, alésiko 'ma makué
nao bami kéturu napu'lige Esukristo ne 'yuga
ra'ichasa alé Ramasko a'bemi. 2 Onorugame
jula ne'chi remugichi napuriga alé Rusaleni
simela ne. 'Lige 'ma alé Rusaleni sebasa ne,
neka ra'ichaturu alué Pegro 'yuga, 'lige alué Juani,
'lige Santiago wand 'yériga mochiga napu nile
e'wélala alé re'obachi nulame 'lige ruyéturu ne
napuriga machimela alué ralamuli tabilé jurio
beniriga eyenio ne chiena 'la semariga nejkura
ajtigd Onorugame. 'Lige 'we 'la ma'chigime ruyé
ne alué e'wélala alé re'obachi nulame napuriga
'la kili mochimala beniria ralamuli bilepi matili,
napuriga tabilé rioksi nimala napu beniri ne
alué raldmuli tabilé jurio. 3 'Lige reko tabilé
jurio kachi alué Tito, alué e'wélala nulame tabilé

nulale napuriga sikireka papua alué Tito pe'td
isilala wi'chila,* 4 reko jaré ralamuli mo'igé alé
pachami 'we semd anime anemia alué e'wélala
nulame napurigd nulémala sikiréniliga alué Tito
isilala pe'td wi'chila. Alué raldmulika pe e'wérali
nulamia mo'ile alemi napurigd ku uchéchigo
oyérawa ramueé alué Onorugame napuriga oyérame
ju alué raldmuli jurio, alué ralamuli jurioka tabilé
we'kdwaga nokisime ju sikirélime pe'ta isilala
wi'chila u'kuchitiri ejtemali pe kuli o'chérisime
napuriga nokame nile alué abé 'yabé ejperégame
ralamuli. Alué e'wélala nulame nirika la sébali
oyériga enale Esukristo alué Tito reko tabilé
sikirétigame ke alué Tito pe'td isilala wi'chila.
5> 'Lige ramueka tabilé e'wiru alué chatiri 'natame
ralamuli napuriga 'emi raldmuli abichilubi 'we
a'la oyéraga nokisimala Onorugame napuriga oyera
mochi 'emi jipe alué Onorugame.

6-7'Lige alué e'wélala alé re'obachi nulame napu
Esusi 'yuga e'yéname nile 'we ra'ichaturu ne'chi
'yugachig0, 'lige suwabaga napu ruyé ne'chi neka
'ma machime ke. 'Lige tabilé se'windrikaréle
alué niriga napu beniriga eyénale ne alué ralamuli
tabilé jurio. Alueka 'we 'la nirdturu 'malina,
alueka yati machile la Onorugamete nulérigime
ko ne alué Onorugame ra'ichdlila beniriniliga alué
ralamuli tabilé jurio, a'chigoriga napuriga nuléliru
alué Pegro Onorugame ra'ichdlila beniriniliga alué
ralamuli jurio. Tabilé chéré rekd e'wélala ke alé
re'obachi nulame, Onorugameka najki 'nalina na-
puriga ralamuli 'we 'la bi'wigame alawégame nimala

2:3 Emesi glosario «circuncisiOn».

nmalina. 8 Alué Esukristo napu ndchali 'yale Pe-
gro napuriga nulame nimala 'lige benirame nimala
alué ralamuli jurio, pe abaleké Esukristo 'smi
ne'chi nochali 'ya napuriga nulame nimala ne 'lige
benirame nimala ne alué ralamuli tabilé jurio.

9 Alekeri alué Santiago 'lige Pegro (Sepasi)f
'lige Juani napu nile abé e'wélala, napu nile alé
re'obachi nulame, 'la nirale 'lige regd anituru:
«Ye 0ka ri0 Paulo 'lige Bernabé 'la bijchia 'la
Onorugamete mochidrigime ju napuriga benirimala
Onorugame ra'ichdlila alué raldmuli tabilé jurio.»
'Lige aminami regd aniéturu: «'la 'emi gom-
paniérola niwa ramué Onorugame nochalilachi.
'Emika simdmala benirimia alué Onortugame nila
ra'ichali alué tabilé raldmuli jurio, 'lige ramueka
aba jena ejtebiwa alué Onorugame nila ra'ichali
beniria raldmuli napu ju jurio.» 10 'Lige aneru
ramue okanika napuriga senibi 'la nélegd nokisiwa
suwabaga ralamuli tabilé nigame. Neka senibi 'la
gu'irame ju alué raldmuli tabilé nigame, 'yasi jipe
abiénachigo.

Jena ruwimela Paulo ne'ochaligo alué Pegro

11 'Ma we'kabé bami kachi a'kinana napu'lige
alué Pegro alé Antiokia anilichi nawasa napu
ne ajtigichi, 'we a'wagame ne'ocha ne alué Pegro
suwdabaga raldmuli akériga. 12 Alué Pégroka 'we
'la go'yame ke alué ralamuli tabilé jurio 'yuga,
'lige a'kinana napu'lige jsisa jaré ralamuli Santi-
ago gompaniérola, a'ligesi i'kilimi alué Pegro 'ma
tabilé 'yuga go'aturu alué ralamuli tabilé jurio

T 2:9 Pégroka okd rewégame nile, Sepasi anilime nilechigo.

'yuga napugiti majaligime alué Santiago gom-
paniérola, 'lige i'kilimi 'ma a'réturu 'yuga go'ya
ne'ochara mayega. 13'Lige uché jaré jurio Antiokia
ejperégame abichigd i'kilimi 'ma a'réturuchigo alué
ralamuli tabilé jurio 'yuga go'ya. 'Lige alué Bern-
abé ne gompaniérola abichigd 'ma a'réturuchigd
i'’kilimi alué tabilé jurio 'yuga go'ya. 14 Alekeri
'ma ne'ocha ne alué Pegro suwdbaga ralamuli
etériga regd anegd: «Aka mueka 'ma a'regéché
alué raldmuli jurio nila 'natili reko jurio ke mué,
'lige ¢chonigd ala'simiché mueka? Chijuna 'smiguru
mué alué tabilé jurio ralamuli 'yuga go'gad. 'Liko
mueka tabilé 'cho a'régame kéré alué ralamuli jurio
nila matili. 'Lige alué ralamuli tabilé jurio alieti
etega lamala 'we 'la ko alué ralamuli jurio nila 'natili
peka 'la kachi.»

Jena ruwimela Paulo ruwiligo suwdbaga ralamuli
reko tabilé jurio ke abiena 'la moinamili ko 'pa rewa-
gachi 'la bijchigasakd Esukristo nila ra'ichali

15 Ramueka raldmuli jurio nirukuru, tase tabilé
ralamuli jurio alué raldmuli napu tabilé machi
churigd ka Onorugame oyéralia. Ramueka
la machime nirukuru churigd oyérilime ka
Onorugame. 16 'Lige ramueka 'we 'la machime

nirukuru bilé ralamuli 'la bi'wime ko alawala 'la
bijchigame nisaka wa'lu a'wali nigame ko Esukristo.

"We 'la machime nirukuru tabilé bi'wigame alawega

mochime ko ralamuli reko6 'we e'werali olame ke
napu nulale Moisesi 'we 'ya tabilé bijchigame

nisakd nawaligo Esukristo ramué nila gastigo
o'tomea napu ramué narépuli nilige.

17 'We 'la oyérilia Kristo 'lige uchéchigo oyérilia
ramué alué Onorugame pe napuriga oyérame ju
alué ralamuli jurio, 'we 'la sébali olaga napuriga
nokame ju alué a'boi raldmuli jurio, alariga ka
tabilé a ju. 18 ;Alué Kristo ju napu neji alué
‘natili napurigd uché ku oyérawa Onorugame pe
napuriga alué raldmuli jurio oyérame ju? Alué
Kristoka tabilé alieri 'matili neji, napugiti tabilé
'la kame ku uché cha'pid alué 'natili tabilé a'lala
'ma 'la a'rérigame. Napu'lige ku cha'pisa ne alué
chatiri matili 'ma ku chatiri alawégame gainamala
ne bo'né. 19 Neka 'ma a'ré alué raldmuli jurio nila
'natili, neka 'we 'la sébali oyeri 'nalina Onorugame,
tase pe napurigd 'matame ju ralamuli jurio. 20 Ne
bo'neka tabilé ni a'wali. Neka pe Kristo nejilala
a'walite bejtékuru. Onorugame julale alué Kristo
alawa o'toriga napuriga ne'chi 'ydmala. 'Lige 'we
'la nejkurame ju alué Kristo napu 'we galilime
ju Onorugamete. Jipeko alué Kristo Alawala ne
sa'palachi pachdgana ajti. "We 'la galé alué Kristo
ne'chi. Ne wa'la gastigo narémili ke, alué Kristo
'nalina narele ne'chi niraga. Alariga mukule alué
Kristo ne nila gastigo nareka. Alekeri mukule
alué Kristo. 21 Neka tabilé gaweli Onortugame
nejkurachi. 'La moindwili nirika 'pa rewagachi pe
'la sébali olagd napurigd nokame ju alué ralamuli
jurio, 'liko ¢tachiri gite mukumeli nimiché Kristo?

3

Jena ruwimela Pdulo ruwiligo Onortgame
Alawala 'we 'la semdriga gu'trame ko ralamuli

1'Emi raldmuli Galasia mochigame, 'la tachiriti.
¢Chieri 'smiko 'emi 'yégiga? Ne chiena 'la aniéturu
alé gulusichi ujchaga mukuligo alué Esukristo
alué napu ku 'pa rewagachi simile. 2 Aka nejidsiba
bilé ra'ichali. ¢Naretu 'emi alué Onorugame Alawala
pe 'la sébali olaga napu Moisesinulale o péchala'we
'la bijchigiga wa'lu a'wali nigame ko Onorugame?
Napu'lige 'we 'la sébali oyérisiga alué ra'ichili
napu Esukristo ruwile, aliko 'la narékime ju
Onortugame Alawala. 3 Aka 'émika 'ma 'we 'la
oyéraché Onorugame Alawala, ¢'lige ku a'réwardba
Onorugame Alawala oyeria 'lige uchéchigo
oyériward alué Onorugame pe napurigd oyérame
ju alué ralamuli jurio? 'La tabilé 'natanti juke'é
'emi. 4 ;Pe rioksi oyérale 'emi alué Onorugame?
5 Napu'lige Onorugame 'emi 'yachi bo'né alawala
lige sa'wachi we'kd 'emi raldmuli tabilé jurio
tabilé ma'chilime, 'émika laleké: «Ramueka 'we
la sébali olame niru. "We 'la sébali oyérame
niru Onorugame 'la napurigd nulale Moisesi.»
Aminami laleké: «'We newasiga piesta 'la 'we
nejkurimala Onorugame», laleké 'emi ralamuli.
Tabiléchigo alarigd juko. Onorugameka nejime ju
bo'né alawala 'lige 'we 'la nejkurime ju napu'lige
'emi 'we 'la bijchigiga gepuchi alué ra'ichali napu
ruyeme ju ne 'emi.

6 Abradmi 'we 'la bijchigale 'we 'ya napu
Onorugame anele 'yamio ralamuli bo'né alawala
a'’kindnami we'kd bami. Alésiko Onorugame 'we
'la sébali ri6 neraga etele alué Abraami. 7 "We 'la
machiboa 'emi suwabaga napu eki 'la bijchigime
ju napu anile Onorugame, alueka 'la sébali

oyérame nimio Onorugame napurigd Abraami.
8 Onorugameka regd anele alué Abraami 'we 'ya:
«'We 'la sébali ralamuli neraga etémala ne suwabaga
ralamuli tabilé jurio napu eki 'la bijchigi napu ani
ne, 'lige aminamine bo'né alawala 'ydmala ne alué
ralamuli»™ 9 Alekeri gite suwdabaga ralamuli 'we 'la
na'temaka etelia Onorugamete a'la bijchigime napu
ani Onorugame a'chigOriga napuriga na'temale
Onorugame alué Abraami napu 'we 'la bijchigile
napu anile Onorugame.

10 Osili 'ya nerugame regd ani: «We'kd raldmuli
mayeme ju 'la rewagachi moinalime ko pe 'la sébali
olaga alué napu Moisesi osale, tabiléchigo 'wesi
'la rewagachi moyéname juko pe 'la e'wérali olaga.
Alué alarigd nokame ka pe Ridblote cha'piruga
mochigame kéré»T 11 Alué raldmuli 'we 'la sébali
olame, alueka ju napu 'we 'la bijchigime ju napu
ani Onorugame 'lige napu 'la e'wame ju. 1213 "We
e'wérali olia sébali olagd napu nulale Moisesi
mayega rewagachi moinaliame ko 'la sébali olasika,
pe se'windriga kéré alué 'natili, abé 'la ju nalina
bijchigisiga Esusi nawaligo mukumea bilena gu-
lusichi ramué neraga alué gastigo nareka napu
ramué narépuli ke, alarigd na'tasikd 'la rewa-
gachi moinawa. Onorugame ra‘ichalila rega ani:
«Alué 'we chatiri rioka bilena gulusichi ujchuga

me'liame ju.»f 14 Mukule Kristo Esusi napuriga

* 3:8 E'mesi Génesis 12:3. T 3:10 Yoli ra'ichaga «estdn bajo

una maldicion». (E'mesi Deuteronomio 27:26.) i 3:12-13
Esusika tabilé chatiri ri6 nile jena wijchimoba eyena, tabilé resi
'sika eyéname nile. Napu'lige mukid 'ma chdtiri alawégame gayénale
gastigo nareka napu ramué narépuli ke napu'lige suwisuga.

suwdbaga alué tabilé ralamuli jurio la narémala
alué Onorugame Alawala, alué napu 'la bijchigame
ju napu ani Onorugame 'lige abiena suwadabaga
raldmuli napu 'la bijchigime ju napuriga anele
Onorugame alué Abraami.

Jena ruwimela Onortgame 'we 'la sébali olame ko
napu sébali oldmiorile

15'"Emi Onordgame oyérame napurigd ne, apiépiri
ralamuli bilé osili newasa 'la sébali olamirika bilé
nochali 'ma tabilé guwana wijchimeli jukuru, 'ma
pecha che ikimeli juk6é reké 'ma tabilé sébali
olanilie. 16 Onorugameka anele alué Abradmi
'we 'ya: «Neka julamala bilé mué rijimala napu
ajchagame nimala ne Alawala napu ochéramala nu-
jubami we'ka bami a'kinana napuriga 'emi 'la
alawégame nimalachigdo ne Alawala.» Alué Abradmi
rijimala Kristo nile, alué napu ramué nila gastigo
narele. Alué Kristo 'yvame ju bo'né alawala
suwdbaga ralamuli napu 'la oyérame ju Onorugame.
17 Neka pe ruigd ani 'émika 'we 'la sébali olaga
ejperégame ko alué nulali rejcholi napu a'rele
Moisesi 'we 'ya naé siento bami na baisa makué

abé a'kinana alué Abradmi mukusa. Moisesi
nirika tabilé chéréle napu Onorugame anele alué

Abradami. 18 'La moindlime nisakd rewagachi pe
'la sébali olagd napu nulda Moisesi 'liko tabilé che
anémepeché Onorugame alué Abradmi alué Kristo
julamio. Abraamika pe 'la bijchigile napu anile
Onorugame.

19 'Lige ¢tachiri gite osale Moisesi alué nulali
rejcholi napu 'ya osale? Alué nulali rejcholi os-
isa simile Moisesi napurigd machimela raldmuli

'we chatiri alawégame ko rekd tabilé cha nokame
ke jaré, 'lige 'we rokaréligo bilé alué ralamuli
buydname chatiri bowechi. Jipe 'ma sébapa 'lige
alué ralamuli buyaname alé chatiri bowechi napu
nawale alué Onorugame Alawala aremia. Ami-
nami Onorugame julale jaré santo anjeli napuriga
nulémala osiniliga alué Moisesi alué nulali rejcholi.
'Lige Moisésika osale napuriga ralamuli machiga
nokisimala tachiri najkia Onortgame. 20 Napu'lige
Onorugame alué Abradami ruyea we'ka bami kachi
a'kinana nawamio bilé alué Abraami rijimala,§
a'lige alué Onorugame bo'né ra'ichale alué Abradmi
'yuga. 'Lige jipe, alué raldmuli napu 'la oyérame
ju Onorugame, alueka 'la ajchagame ju Onorugame
Alawala. 'Lige alué Onorugame Alawala gite 'we 'la
semariga ejperégame ju alué ralamuli.

21 'Lige alué nulali rejcholi napu ‘'yaliru
Moisesi Onorugamete ani, ¢tabilé 'la ko napu
anele Onorugame alué Abradmi? Tabilé. 'La
rewagachi moindliame nisakd pe 'la sébali olaga
alué osili nulali rejcholi napu osale Moisesi 'we
'va, 'liko 'ma 'la rewagachi moinawikuru pe 'la
sébali olaga napu osale Moisesi. 22 Onorugame
ra'ichdlila ani suwdabaga ralamuli 'we cha'piruga
mochigo Remonisite, 'lige alué nulali rejcholi
napu a'rele alué Moisesi ani tabilé 'la bi'wigame
alawégame nirigo ramué raldmuli. 'Lige suwabaga
raldmuli napu 'la oyérame ju Esukristo, alueka 'la
buyamio alé chatiri bowechi 'lige 'la naremio alué
Onorugame Alawala.

Jena ruwimela 'we 'la bijchigime nirikd Kristo

§ 3:20 Emesi glosario «ancestor».

nila ra'ichali 'liko 'la narépuli ko napu nejimorilige
Onortgame

23 Napu'lige tabilé 'cho nawachi alué raldmuli
buydname chatiri bowechi e'yéname, alué we'ka
balé jurio 'we 'la ruwi rejcholi napuriga tabilé
guwana rujsupua Onorugame oyeria napusi seba
alué Esusi. 24 Alué nulali osili rejcholika na'tarime
nile ramué napuriga 'we a'la 'nata mochiwa siné
rawé nawamili niligo alué napu buyanale raldmuli
alé chatiri bowechi, 'lige Onorugame 'we 'la
ganiliga etemio suwabaga alué napu 'la bijchigi 'la
Onorugame julaligo alué chatiri bowechi e'yéname
raldmuli buydname. 25'Lige 'ma sébale alué ralamuli
buyaname alé chatiri bowechi e'yéname. 'Ma tabilé
najkid napurigd animela alué Moisesi osilila
nulali rejcholi Kristo nawamio napugiti 'ma
nawaligime alué Kristo.

26 'Emi 'ma 'la Onorugame 'kuchila ju napugiti
‘we 'la bijchigime 'emi napu ani alué Kristo Esusi
ra'ichdlila 27 napugiti 'ma ajchdgame kame 'emi
alué Kristo Alawala. 28 'Ma tabilé chéré reko
raldmuli jurio ke, tabilé chéré reko se'nu ralamuli
ke, tabilé chéré reko pioni ke, tabilé chéré reko
tabilé pioni ke, tabilé chéré reko rio ke, tabilé
chéré reko muki ke. Suwdabaga pe aba alué bi'lepi
'natili ndtame niru pe Kristo oyérilime. 29'Lige 'emi
'ma 'la Kristo oyérame ka 'ma 'la Abradmi rijimala
ju 'lige 'ma 'la narele 'emi Onorugame Alawala
napu Onorugame 'yamorilige alué Abradmirijimala
nujubami o'chérigame.

4

1 Abichigé ruimé ne ye ra'ichili Bilé rid

'ma indgame mukusa 'lige nigame nisa we'ka
e'karugame tabiri, we'lé nigame nisa gawi, we'ka
bujkégame nisa akasi, 'lige alué inola nachuamili
nisa suwdbaga napu nigame nile alué o'nola,
tabilé 'cho wa'lu ocheria alué u'td towi, tabilé
'cho nachuamala alué towi napu nigame nile alué
onola. Pe abisibi najtékame nimala alué towi
napuriga alué rio pioni napu pe nochame ju. Alué
pionika tabilé nachume 'inili napu nigame nile alué
tabilé o'nola napu ju pe batronila. 2 Napu'lige alué
mukugame inola biji 'we u'ta towi ka repugime
ju jaré ralamulite, 'lige tabilé 'cho nareme ju alué
o'nola nila, alué towika narémala napusi 'ma wa'lu
re'mali ka. 3 A'chigdriga nirige ramué napu'lige
ta'cho sébachi Esukristo, napuriga u'kuchi ejtemali
nirige. Ramueka 'we 'la nirdlime nirige alué 'natili
pe napurigd matame ju alué raldmuli tabilé 'la
sébali oyérame Onorugame. 4 'Lige sébale raweli,
'lige Onorugame julale boné Inola Esusi napu
ochérale bilé mukichi 'we 'la sébali olame napu
nulale Moisesi 'we 'ya. 5 Alué Esusika nawale
bujemia alué ramué nila 'natili, ramué napu jurio
niru, napuriga 'la Onorugame 'kuchila niwa.
6'Emika 'ma 'la Onordgame 'kuchila ju, 'lige jipeko
rega ani Onorugame Alawala ramué 'natalichi:
«0'n6»,* regd ané alué alawa alué Onordgame.
7'Lige 'émi 'ma tabilé bijchigime ju 'la rewagachi
moinalime ko pe 'la sébali olagd napu nulale Moi-

* 4:6 Alué Pauloka «Abba» anime osale. «Abba» anidka 0'né aniame
kéréle, 'lige alué raldmuli jurioka alarigd anime nile napu'lige 'we
ra'salagd etea o'nola, napurigd anime ju nu'chugega bilé u'ta towi
tabilé o'nola etega.

sesi 'we 'ya, iligd 'émika 'ma 'la Onorugame 'kuchila
ju napugiti 'ma a'réligame 'nata napuriga 'natame
nilige 'ya, 'lige jipeko 'ma 'la narémala 'emi napu
nejime ju Onorugame.

Jena ruwimela Pdulo 'we seweka ajtigo mach-
indliga chonoka mochigo alué oyérame

8 Napu'lige tabilé 'cho 'la machida ‘'emi
Onorugame, 'émika 'we 'la oyérame nile e'’kardgame
'nétili tabilé Onorugame nila 'nétili. 2 'Yabeko tabilé
machime nile 'emi alariga ko Onorugame, 'lige jipe
'ma 'la machié 'emi alariga ko Onorugame, 'lige
¢chonigd uchéchigo ku alué 'natili oyériniliché 'emi,
alué 'matili chatiri tabilé najtékame Onorugame
niriga napu oyérame nile 'emi 'yabé ta'chd machiaa
alarigd ko Onordgame? 10 'Emika a’kué newame
ju yawiyame napurigad nokame ju alué ralamuli
jurio napu 'we 'la sébali olame ju alué Moisesi nila
nulali rejcholi mayega 'la rewagachi moinamio
'emi aleké yawiyame newagd. 11 Neka chalaga
ajti napugiti 'emi ta'mé 'la e'wa nokame. 'Lige
aminami pe rioksi nimikonkuru suwabaga napu
beniri ne 'emi.

12 "Emi raldmuli Onorugame oyérame napuriga
ne, pe reko 'la napurigd ne niwa. Neka 'ma
a'réturu alué nulali nochali rejcholi napu nulame
ju alué raldmuli jurio. Tabilé oyérawa 'emi alué
matili. 'Emika tabilé siné se'windriga etidturu
ne'chi. 13 Neka nayunaturu alé 'emi ejperélachi,
'lige nayupasa we'libesi bejtera ne alé 'emi 'yuga,
lige alé asagd ta'wé ikiria simid chebilénami
ariga chojki ne beniria 'emi Onorugame ra'ichalila.
14 'Lige alemi ajtigichi ne 'emi beniria 'we nayua



GALATAS 4:15 xvii GALATAS 4:20

tabilé gichituru 'emi ne'chi reko 'we chatiri nawili
nayuchi ne. Aminami 'we 'la ra'salagd etidturu
'emi ne'chi 'la napuriga bilé santo anjeli 'pa
rewagachika juldrigame Onorugamete. 'We 'la
ra'sdlagd etiaturu 'emi ne'chi 'la napuriga Kristo
Esusi neraga. 15 'Lige jipeko, ¢chonigd 'ma tabilé
ra'sdlagd mochiripeché 'emi? Neka 'we 'la ruwiba,
‘emi noli 'we e'wérali oldmituru napurigad ku 'la
sa'wimela ne. 'Lige busila nayume nisaka ne noli
'ma 'yamikuru 'emi ne'chi 'emi busila napuriga
ku 'la ma'chilamala ne. 16 'Lige ¢sairigame neraga
etéwarabd 'emi ne'chi pe 'la bijchiga anichi ne 'ma
ku guwana rujsuo 'emi Onorugame oyeria?

17 Alué jaré raldmuli jurio napu 'ma 'la oyérame
ju Esukristo napu alemi Galasia sébale 'we ra'sa
ania mochi, nobi péchigo resitiri 'natili 'yaniliga
nokago6 'emi. Alué raldmulika pe najkigd noka
napuriga 'ma a'rémala 'emi alué ra'ichali napu
'emi beniri ne. Aminami alué raldmulika na-
jkigad noka napurigd alué raldmuli gompaniérola
nimala 'emi. 18 Tabilé chérikdwé reko 'we 'la
gompaniérola gayénige 'emi apiépiri raldmuli nobi
'Wéchigo 'la 'mataga mochiwagé 'nalina, 'we 'la
machiboa chonokindliga nokao. 19 'Emika na-
puriga ne 'kuchila ju, 'we chalaga ajti ne napugiti
‘'emi 'ma ku tabilé 'la bijchigempa napu ne ruyé
'emi, 'lige 'we chélagéd asimela nef napusi 'ma 'la
bijchigisa 'emi napu ani Kristo ra'ichdlila. 20 Abé
a'la ke alé asisa ne 'emi 'yuga jipe kulipi, alé 'emi
'yuga asisaka ne 'la i'’kili suenga ruwimékuru ne 'la
namatame. Mejka asiru ka 'we nochili juke'é osilite

T 4:19 voli ra'ichagakd «tengo dolores de parto» anime chujku alé
apélichi.

ra'ichalia.

Jena ruwimela Paulo ruwiligo ramué nirigo na-
puriga 'la Sara 'kuchila neraga

21'Emi raldmuli napu 'we 'la oyérinili napu osale
Moisesif 'we 'ya, ¢tabilé machi 'emi napu ani alué
osili? 22 Alé osilichi ruwi okd ejtemali o'chériligo
Abradmi 'kuchila. Bilé la bo'né upila ranala, 'lige
uché bileka pe alé Abradmi galilachiS ndchame
muki ranala, alué napu tabilé meka ndchame
nile enomi, alué napu nile alué 'la Abraami up-
ila gu'irame. 23 Alué muki alé Abraami galilachi
nochame tabilé meka enomi, alué napu Agari anil-
ime nile, alué muki randlaka pe iligd ochérale,
lige alué 'la Abradmi upila muki, alué ranalaka
ochérale 'la napurigd anélege Onorugame alué
Abradmi.* Alué 'la Abradmi upilaka Sara anilime
nile. 24 Ye oka umugika okd tabiri ruwime kéré.
Agéarika ruwime kéré alé Sinai rewégachi rabof
Onorugame alué Moisesi 'yaligo nulali rejcholi.

¥ 4:21  Moisésika osale maligi libro—Génesi, Eksoro, Lebitiko,
Numero, 'lige Reuteronomio. Aleké maligi librochi napu osale alué
Moisesi jarénami ruwime ju churigd niliga 'we 'ya jena wijchimoba,
'lige jarénami alé osilichi ruwichig6 tachiri najkid Onordgame. 'Lige
jarénami aleké osilichi ruwichigd chonokaligo alué ralamuli israelita
alé bilénami 'we wakigichi e'yéniga napu'lige Canani rewégame gawi
bo'igichi simiba e'yéniga. § 4:22 Abradmi galila bo'siki gemate
newadrigime nile 'lige suwabaga alué Abradmi gompaniérola alariga
galégame nile. Napu'lige alué Abradmi bejtégichi jaré pe ichurimi
mochime nile chiba 'lige bo'a nesea, 'we bukégame nile chiba 'lige
bo'd.  © 4:23 E'mesi Génesis 16:1 lige 17:15. T 4:24 Alué
raldmulika la sébali old mayele suwdbaga napu nuld alué Moisesi
nila nulali rejcholi nobi tabiléchigo siné 'la sébali olame kérélekd
rekd 'we sébali oldnilie.

'Yale napurigd raldmuli israelita 'la machimela
'we resitiri alawégame niligo alué ralamuli israelita
napu 'ya ejperele, tabilé siné 'la namaligo napu
ruwime nile alué nulali, 'lige tabilé siné rawé
bijchigime nile nawdamili niligo bilé alué napu
bujémili nile alué raldmuli alué chatiri 'natili, 'lige
alué ralamuliisraelitaka tabilé buwea mochile alué
napu nawdamili nile alué gastigo bujemia alué
ralamuli israelita 'ya ejperégame. Alué ralamuli
israelitaka 'we e'wérali olame nile 'la rewagachi
moinalime mayega pe 'la sébali olagd napu nulale
Moisesi. 25 Alué Sinai anilime raboka alé Ara-
bia rewégame gawi bo'igichi ili. Arabe ra'ichaga
ka Agari anilime nile alué rab¢ Sinai. Alé Sinai
osale Moisesi alué osili nulali rejcholi. 'Lige jipe
alé Rusaleni we'kd balé mochi napu nulame ju
napuriga sebali olawa alué nulali rejcholi. Regéa
nile ye nochali napugiti alué Rusaleni ejperégame
raldmuli pe 'we e'wérali olaga ejperégame niligame
alué nulali rejcholi napu osale Moisesi mayega 'la
sébali olao 'lige mayega 'la rewagachi moinamio
alanokigd. 26 Ramueka tabilé alarigd natame niru,
ramueka 'natame niru pe 'la sébali bijchigisiga napu
anile Onortgame 'la rewagachi moinélime ko.}
270norugame 'we 'la na'tarile alué Isaiasi napuriga
osimela ye ra'ichali rega anime:

Mué muki 'we ganiliga asiboa,

mué napu tabilé siné ranégame ju.

Noli sinadpua ganiliga,

mueé napu tabilé machi aliena ena kame ko

¥ 4:26 Yolira'ichagakaregd anime chujku: «Alé 'parewagachineru
bilé Rusaleni 'lige ramueka alué Rusaleni 'kuchila niru.»

napu'lige bilé u'tatiri ochérachi.

Alué muki napu tabilé siné ranégame nile,

alueka we'ka ranégame nimala

me'tiga alué napu 'la yati ranele.§

28 'Emi raldmuli Onordgame oyérame napuriga
ne, 'émika 'we 'la bijchigime ju napu ani Onorugame
ra'ichdlila a'chigdriga napuriga bijchigile alué
Abradmi napu'lige Onorugame anisa bilé u'tatiri
ranélimio alué Sara alué Abradmi inold. 'La bijchia
ochérale bilé u'tatiri towi 'lige Isaki anilime rewa
ujchéliru. 29 Alué re'mali Agari ranala napu pe
iliga ochérale 'we gawélime nile alué u'tatiri alué
Sara ranala, alué napu ochérale 'la napuriga anile
Onorugame.” A'chigdriga ju jipe, alué tabilé 'la
Onorugame oyérame 'we gaweéliga eté ramué.
30 Alué osili Onorugame ra'ichdlila rega ani: «'Ma
mabuwa 'mi mejka alué muki napu pe ndchame
ju mué bejtélachi, 'ma ranala 'yuriga mabuwa,
alué napu mué upila gu'irame ju, napugiti pecha
naremili kame alué napu mué a'rémili ju napu'lige
mué 'ma mukusa»T 31 Onortgame oyérame
tabilé oyérame niru jena gawichi nerugame natili.
Ramueka oyérame niru napuriga ani Onorugame.
'Lige e'wame niru napurigd nuld Onorugame.

§ 4:27 Emesi napu ju Isaias 54:1. Alué muki tabilé ranégame ko
reko 'la gunégame ke, alueka Sara nile. Alué muki napu 'la yati
ranele, alueka Agarinile. * 4:29 Alué Agarirandlaka siné kachi
makué usani bamigame mayelia napu'lige gawéliga etea alué Sara
ranala, 'lige alué Sara ranala pe okabi bamigame mayelia napu'lige

gawéliga etelia alué Agari randlate. T 4:30 Emesi Génesis 21:10.

S

Jena ruwimela Pdulo ruwiligo abisibi 'we 'la
oyéraga nokisilime ko Kristo

1'We 'la 'nataga nokisiwa 0'maka. Aka Kristo 'ma
o'toché alué gastigo napu ramueé narépuliké. Tase
uché ku oyer1wa alué 'matili napu nigame ju alué
raldmuli jurio, alueka 'we 'la sébali olame ju napu
ani alué osili napu Moisesi osale.

2Neka 'we 'la ma'chigime ruwib4, 'emi oyérasaka
alué matili 'la rewagachi moinamio ralamuli 'la
sikirétigame nisaka pe'td isilala wi'chila u'kuchi
ejtemali, 'liko Onorugame nirikd pecha 'la
bi'wigame alawégame Kkérélamalagd rekd anié
‘emi: «Ramueka 'ma 'la Kristo oyérame nirupd.»
3 Neka 'la ruwiba, apiépiri raldmuli 'la bijchigame
'la rewagachi moyéname ko bilé raldmuli 'la
sikirétigame nisaka pe'ta isilala wi'chila, 'liko alué
raldmuli 'ma pecha gaindmalag6 ku a'rea alaké

matili reké ku 'la a'rénilie. 4 'Emi 'we 'la sébali
olaga ejperégame nisa 'la bi'wigame alawégame

gainamio mayega 'la s€bali olaga suwabaga napu
ani alué osili nulali rejcholi napu Moisesi a'rele,
pe chajkena 'natame kérélamala 'emi, alésiko
'ma tabilé narémala 'emi napu neji Onorugame.
5> 'Lige ramueka 'ma 'la machigd mochiru tabilé
narépuli nirigo gastigo, napugiti ramueka 'ma
narékame nirigime Onorugame Alawala pe 'we 'la
bijchigiga 'la sébali olamio Onorugame napuriga
anile, 6 Kristo Esusi nirika tabilé chérikdwé rekd
tabilé sikirétigame nirige pe'td isilala wi'chila
napurigad ani alé osilichi napu a'rele Moisesi.
Kristo Esusika pe najki 'nalina napuriga 'we 'la

Onorugame Oyéraga ejperélawa, 'we 'la niraga uché
jaré raldmuli 'la bijchigiga napu ani Onorugame
ra'ichalila.

7 'Emika 'ma 'we 'la bijchigime kéturu napu
ani Onorugame ra'ichdlila. 'Lige ¢chieri 'smibaché
se'windtiri 'ndtili 'ya 'emi napuriga 'emia'rémala'la
Onorugame oyeria? 8 Ye 'ndtilika tabilé Onorugame
nejilala ju, alué Onorugame napu 'emi 'yale 'natili
napurigd 'emi 'la Onorugame oyéramala.” 9 Pe
u'ta ajchésiga lebarura ri'ligo rusichi 'la bochigimi
nabame ju alué parisi. Pe a'chigoriga ju napu'lige
bilé raldmuli 'we 'la 'mataga eyene, 'lige pe'ta
se'windrigariga na'tasa, 'ma cha ikime ju suwabaga
alué a'lala natili. 10 Neka tabilé mayé se'windriga
na'tamio 'emi. Neka mayé Onorugame gite 'we
'la semadriga na'tamio 'emi. Nobi Onorugameka
'Wéchigo a'wagame gastigarimalag0 apiépiri ralamuli
napu se'nu matili beniriga eyena 'emi.

11 'Emi Onorugame oyérame napurigd ne, ne
biji 'we nuligd endasakd napuriga 'la sikirétigame
niwa pe'td isilala wi'chila, 'liko alué ralamuli jurio
'ma tabilé ayomikuru reko ruyechi ne bilena gu-
lusichi mukuligo Esusi. 12 Alué napu eki nu-
lagd e'yena napuriga sikirétigame nimala 'emi pe'ta
isilalawi'chila, abé 'la kepa a'’bopi ga'libusa. 13'Emi
Onorugame oyérame napuriga ne, Onorugame 'we
sematiri 'natili 'yale 'emi, alekeri tase chatiri 'natili
'nataga e'yénawa. Iligd 'we 'la galewa uché jaré
ralamuli, 'la niraga etewa, 'la gu'iriwa, tabilé

* 5.8 Onorugameka 'yale 'matili napu'lige pe kuli siné oyérichi
raldmuli, jipe biji nejia ajti 'natili napurigd abichilubi 'we 'la
oyéramala apiépiri raldmuli alué Onorugame.

che anewa, o'maka 'la nakuriga nochawa a'bopi.
14 Suwdabaga alué nulali rejcholi napu a'rele Moi-
sesi rega anime kéré: «'we 'la ganiliga etewa uché
jaré raldmuli napurigd na'temd mué bo'nepi.»
15'Emi 'we na'duka ra'ichame nisa a'bopi, 'ma tabilé
bi'lepi 'nataga e'yénamala 'emi o'maka, 'ma tabilé
Onorugame nila natili 'nataga e'yénamala 'emi.

Jena ruwimela Pdulo ruwiligo 'we 'la e'walime ko
napu nula Onortgame Alawala

16'We 'la e'wiwa napu nuld Onortugame Alawala,
alarigaka 'la tase e'wimala 'emi alué chatiri
matili napu mata 'emi.f 17 Alué 'natili napu
pe 'emi 'matame ju, alueka tabilé a'chigoriga
ju napurigd alué 'natili napu 'la Onorugame
Alawala neji, alué 'emi na'talilakd pe najsibume
ju alué 'natili napu Onorugame Alawala ju, pe
nejkumeme ju reko 'la na'tanilichi kachi 'emi.
18"Emi 'ma 'la oyérame nisakda alué 'natali napu neji
Onorugame Alawala 'liko 'emi 'ma tabilé e'wémili
jukuru alué 'natili napu pe 'emi a'’boi nigame ju.
19 'We 'la ma'chigime nérekdme ju napu'lige bilé
raldmuli tabilé 'la e'wachi napu nuld Onorugame.
Napu'lige raldmuli Onorugame oyérame 'ma a'resa
Onorugame oyeria, yati se'wind nokame ju, pe
apiépiri umugi 'yuga okome ju tase 'la a'boi upila,
jaré riochoka napuika okome ju, tabilé andchame
ju tabilé se'wina nokoga, 20 'we tdnime ju iwérali
apiépiri tabiri tabilé Onorugame, 'lige 'we galeme
ju sujkumuga beniame, 'lige 'we gichiga eteme

T 5:16  Esusika napu'lige ta'chd mukid anile julamio bo'né
alawala napu'lige mukusd, napurigd alué alawala 'la nejkurimala
'la semdriga na'taria ramué. E'nesi Hechos 1:4.



GALATAS 5:21 xxiv GALATAS 5:25

ju uché jaré ralamuli, 'lige tabilé siné gu'irame ju
uché jaré raldmuli, pe chibiyeti anid mochime
ju, 'lige 'we na'auka ejperégame ju, tabilé chélame
ju la'sika uché jaré ralamuli ejperélachi, tabilé
ganiliga, we'kana chojkégame rojaname ju ralamuli
napurigad pe na'duka mochimala, 'lige tabilé 'la
a'chigdriga 'ndtame ju o'maka, 21 pe chibiyeti 'nata
mochime ju, tabilé andchame ju tabilé bajiga,
pe ichurimi e'yéname ju napurigd nokame ju
ejtemali re'egochi. Jipe ruimé ne napuriga anié
ne 'ya bajchabé rawé: Suwabaga ralamuli napu
eki alariga 'matame tabilé 'la suériga etéwili ju
Onorugamete.

22 Napu'lige bilé raldmuli Onorugame oyérasa,
lige 'we 'la e'wisa Onorugame Alawalaf tabilé
chatiri 'natame ju, 'lige 'we 'la niraga eteme ju uché
jaré ralamuli. Alueka 'we ganilime ju 'lige tabilé
e'karugame chatiri natame ju. Tabilé ayome ju,
'we 'la ra'sa olame ju uché jaré ralamuli 'yuga.
"We 'la sébali olame ju suwdbaga napu ani. 23'We
'la na'temaka eteme ju suwdabaga raldmuli. "'We
'la andchame ju tabilé che'sika. Alué Moisésika
tabilé anime ujchale: «Tabilé 'la jupd napurigé
ralamuli 'we 'la ganiliga ejperélamala o'maka.»
24 Ramué napu 'ma 'la oyérilime niru Kristo Esusi
'ma tabilé chibi nokiga e'yéname niru reko chatiri
'nataga ikisuga, napu'lige 'nataga ikisuga apiépiri
umugi 'yuga gojchiame 'lige we'ka e'karugame
niga mochinilime pe tabilé nélegd Onorugame.
25 Ramueka 'ma Onorugame oyérame nirukuru 'lige

f 5:22 veka aniame kéré la Onorugamete Alawala e'wame ko
apiépiri raldmuli napu'lige 'ma naresa Onorugame Alawala.

'ma 'la Onorugame Alawala ajchdgame nirukuru,
'liko abichilubi 'we 'la sébali olaga nokisiwa 0'maka
napurigd najki Onorugame Alawala. 26 Tabilé
ridlame niwa, tase che anewa ralamuli najkiga pe
napuriga na'aduka ejperélamala, napuriga najkuelia
mochimala mué chojkila gite.

6

Jenaruwimela Pdaulo ruwiligo 'we 'la naktrilime ko
0 ,maka- 7 ’ 7 3 7
1"Emi raldmuli Onorugame Oyérame napuriga ne,

bilé 'emi se w1na 'sisa 'la machié chatiri ko alué
nochali, 'lige 'emi napu la Onorugame Alawala

ajchagame ju, 'we 'la rejcholi ruyewa alué se'wina
'sikame 'la tabilé a'wagame ra'ichaga 'lige 'we 'la
'nataga napuriga tabilé oyéramala 'émichigd aleké
chatiri ndchali. 2 'We 'la nakuriga nokisiwa o'maka
‘emi rejcholi nejiga amnagupi, 'la rejcholi 'yasaka
'emi apiépiri alué ralamuli napu se'wina noka, 'liko
'la e'wame kérélamala 'emi napu najki Kristo.

3 Bilé raldmuli pe ne'dchaga eyéname uché jaré
raldmuli, mayega bo'neka 'la tabilé siné se'wina
'sika eyéname ko, 'liko alué raldmuli bomnepi
abéchigo se'windriga nimala. 'Lige aminami alué
ralamuli laga einasa: «Neka 'la tabilé siné se'wina
'sika eyéname ju, tase napurigd alué uché jaré
ralamuli napu se'wind nokagd e'yena», alariga
matame ka abéchigo se'windriga nimala bo'nepi.
4 'Liko a'pilipi 'emi 'we 'la 'mdtaga ejperélawa,
a'ligeko 'la machimela 'emi pala 'la bijchia 'la
Onorugame nélegd ejperégame ko 'emi, aminami
'la machimela 'emi tabilé na'tatiko abé a'la a'ka
raldmuli ko 'emi. > A'pilipi raldmuli 'we 'la ruyémili

ju Onorugame tachiri nochali nochaga eyéneo
bo'nepi, 'lige tachiri 'natili 'nataga eyéneo.

6'Lige alué raldmuli napu rejcholi 'ydliru 'we 'la
ganiliga etémili ju alué napu rejcholi nejile.

7Tase chibi nokogd e'yénawa mayega Onorugame
tabilé etéa ajtigd chibi nokagd e'yénachi 'emi,
alaldsakd 'emi 'liko pe a'bopi resi iki 'emi. 8 Bilé
raldmuli yati se'wind ‘'sinalisakd yati se'wind
'sime ju, alueka resitiri raweli narémala jena
wijchimoba pe bo'né cha'sika. Bilé ri6o 'we
la e'wime Onorugame Alawala, alueka 'we 'la
sematiri raweli narémala jena wijchimoba 'lige 'pa
rewagachi simisa 'la ganiliga narémala. 9 Tabilé
siné najsinawa beniria raldmuli Onorugame nila
ra'ichali, 'lige 'la rejcholi ruyea alué ralamuli
se'wind nokame, 'lige raldmuli gu'iria, suwabaga
nochali napu 'we 'la galé Onorugame. Siné rawé
'la ma'chi nérélamala 'we 'la sébali oldligo 'emi 'we
'la sébali olasaka 'emi 'la tabilé guwana rujsuka.
10'Liko biji 'la mochiriga jena gu'iriwa ralamuli alué
Onorugame oyérame. 'Lige abiena gu'iriwa alué
tabilé Onorugame oyérame, suwdabaga 'la ganiliga
gu'iriwa.

11 Jena 'ma guwichi chujkigame osili ne bo'né
0sé 'emi, 'la etémala e'wele osili osdligo ne. 12Jaré
raldmuli jurio jsile alemi Galasia napu 'emi mochi,
alué raldmulika 'ma 'la oyérame ju Esukristo
nobi abiénachigo nulame juko napurigd 'emi
sikirétigame nimala pe'ta isilala wi'chila, alueka
pe alanokame ju napurigd tabilé cha anewa
alué uché jaré ralamuli juriote napu tabilé 'cho

oyérame ju Esukristo. 13 'Lige alué napu nulame
ju napuriga sikirétigame niwa pe'ta isilala wi'chila
guwala tabilé 'la sébali olame kéré a'boi suwabaga
napu ani alué nulali rejcholi napu a'rele alué
Moisesi. Alué alarigd nulame ka pe najkiga
nokd napuriga 'we 'la niraga etewa, napuriga
etémala 'emi 'we jebénigame ko rejcholi nejiga
napuriga 'la niraga etewa uché jaré ralamulite.
14 Ne nirikda tabilé chéré reko tabilé 'we 'la niraga
etelie raldmulite. Neka najki malina napuriga
Onorugame gu'irimala ne'chi 'la bi'lepi 'natili
'nataga napuriga beniramala ne 'emi 'la rewagachi
moindlime ko 'we 'la bijchigilikd gastigo o'toga
mukuligo Wa'lula Esukristo bilena gulusichi
alué gastigo napu narépuli ke ramué. 'Lige neka
'ma a'ré alué se'windtiri 'natili napu matame ju
alué raldmuli napu mayeme ju 'la rewagachi
moinamio 'la sébali olaga napu ani alué osili
napu osale Moisesi 'lige alué ralamuli 'ma tabilé
aminabi 'ydachigd ne'chi se'windtiri 'nétili. 15 'Ma
'la Esukristo oyérame nirikd tabilé cheéré rekd
sikirétigame nirige pe'td isilala wi'chila guwala
'lige aminami reko tabilé sikirétigame nirige alé,
Onorugame nirika pe 'la Onorugame Alawala
narétigime nisiga 'lige 'la bi'wigame alawégame
nisiga 'la ju. 16 'We 'la ganiliga mochiwa 'emi
ralamuli napu 'we 'la bijchigime ju napu ne ruwi.
Onorugame abichilubi 'we 'la na'temasa 'la képa
‘'emi suwabaga 'la Onorugame oyérame.

17 Tabilé 'wesi raldmuli che olasa 'la képa ne'chi,
napugiti neka Esukristo nochdlilachi ndchame
kame, 'lige 'we be'ldjgame ju ne wejpisOsiga

napu'lige ralamuli ne'chi me'linalichi Esusi nila
ra'ichali benirime korika. Tabilé 'wesilaa mochimili
ju:  Alué Pauloka 'lacha nigame juché lisensia
napurigd osimela ye osili.

18 'Emi Onorugame oyérame napurigd ne, alué
Wa'lula Esukristo napu ramué nuleme ju, 'we 'la
gu'irisa 'la képa 'emi.

Pe eki képa ye ra'ichali. Wa'lu cheliéraba.

